
INSTRUKSIES EN ALGEMENE INLIGTING
1. Hierdie opdrag bestaan uit EEN VRAAG en VIER bladsye.

2. Beantwoord AL die vrae volledig.

3. Lees die inslruksies by alle vrae AANDAGTIG deur.

4, NOMMER elke vraag PRESIES soos dit op die VRAESTEL genommer is.

5. Laat asb. 'n REEL OOP na ELKE antwoord.

6. Voltoof die leesbegrip se vrae op die FOLIOPAPIER (sien aangeheg).

7. Maak seker jou NAAM EN VAN, GRAAD EN KLAS is op béide jou opdrag, sowel
as op elke foliopapier (bo-aan).

8. Skryf NETJIES en LEESBAAR met 'n blou pen.

9. Gee aandag aan SPELLING en SINSKONSTRUKSIE.

10. Sterkte en lekker skryfl

Blaai om asb.




VRAAG 1: LEESBEGRIP
TEKS A (RUBRIEK)

Lees die onderstaande rubriek getiteld “Krisiskos” aandagtig deur en beantwoord die
vrae wat daarop volg.

Na-gereg deur Nataniél

KRISISKOS

1. As ek 'n dogter gehad het, sou ek haar Cupcake genoem het.
Dit sou ook die haam kon wees van 'n restaurant, 'n popgroep,
'n poedel of die wéreld se violikste aftree-oord. Ditis
eenvoudig een van my gunstelingwoorde, dit verteenwoordig en
veroarsaak vrolikheid, feestelikheid en optimisme.

2. Ek wend nie altyd my moedertaal suiwer aan nie, maar die lewe is kort en ek
volg eerder my hart as 'n reél. Ek het wel gedink aan 'n paar moontlikhede:
kelkiekoek, bakbloeisel, maar vir eers hou ek by cupcake.

3. 'n Cupcake is 'n sagte, meestal veerligte gebakte koekie en pragtig versier
aan die bokant. Tuis of op groot skaal word dit gebak in klein papierhouertjies.

4. Hierdie koekies verskyn by partytjies, vergaderings of in kosblikke
en geskenkbokse, dit dien as nagereg en seifs (op 'n goeie dag) as ontbyt.
Dit begindig rusies en stop trane, dit streel harte en lig die bui, dit bederf en
betower. EN MAAK GELD.

5. Ek kan nie verstaan, terwyl daar nog meel in die kas en ’n oond in die hoek is,
hoekom die aarde lyk soos hy Iyk nie. Dit is weer en weer bewys dat ons kan
bou en breek, en rampe oorleef, alles met 'n lepel en 'n mengbak. Almal wil
eet, party kan kook... so waarvoor wag ons?

8. Die wéreld is in 'n krisis, geld is op, moed is gebreek, gesinne verloor huise,
skole gaan agteruit, sakeondernemings vou, kerke loop leeg en kinders word
mishandel. Die bure vergaan in stilte, ouers ontsnap deur slaap, tieners is die
kluts kwyt, orde is aan die verdwyn en dié wat moet waak, steel nou self.

7. Die aarde se politici swoeg al eeue lank om aan ons te wys presies hoé
hopeloos hulle is, maar steeds glo die meerderheid van ons nog alad nie in die
krag of die mag van die individu nie. Ek doen niks, dit gaan tog nie help nie,
s0 dink duisende.

Blaai om asbh.




8. ’n Groepie ouers by 'n skool, 'n kerkkomitee - tradisioneel was dit hulle _
wat 'n saal sou reél en die nodige bakkers betrek. Jare lank was 50 'n kermis
of basaar die redding van 'n gemeenskap, maar sosiale strukture het verander,
s0 ook ons leefwyses, smake en behoefies. Die ou staatmakerdisse is nou
ongesond, resepte moet aangepas word, ligter en varser gemaak word,
aantrekliker aangebied word, en die publiek, nou verlei deur supermarkte en
deli's, kyk anderpad.

9. Die feit bly staan, krisiskos is bekostigbaar en doenbaar, elke sent red.
Identifiseer eerder 'n behoefte en help, alleen of in groepies, by die kantoor
of in die buurt. Een koop, een bak, een verkoop. Verkoop sportmandjies en -
naweekgeregte, spesialiseer in enkele kossoorte, en infiltreer diegene op
dieel.

10.  Ek dink iemand moet op die dak gaan staan en tel fot by drie. En cdan bak ons.
Ons maak die vensters oop en laat die reuk om die aarde trek. Totdat elke
regering, elke boef, slagoffers of verlatene weet ons is op pad.

Daar's hoap en daar’s aksie.
[Bron: Aangepas en verwerk uit SarieKOS, 2009]
VRAE: TEKS A
1.1 Beskryfin jou eie woorde wat "Krisiskos” beteken. ' (1)
1.2 Vervang die onderstreepte woord in paragraaf 1 met die korrekte Afrikaanse
benaming. (1)
1.3 Kan jy met Natanigl se passie en liefde vir die woord “cupcakes” identifiseer?
Motiveer jou antwoord. (1
1.4 Ditis duidelik dat Nataniél baie van cupcakes houl
1.4.1 Gee die sterkste bewys uit die teks om die bogenoemde stelling te
ondersteun (par. 1). ‘ (1)
1.4.2 Wat sé die feit dat Nataniél so baie van cupcakes hou, vir ons van sy
karakter? {1)
1.5  Watis die rede dat Nataniél verskoning maak omdat hy nie altyd suiwer
Afrikaans praat nie (par. 2)? ' (1)
1.6 Noem twee plekke waar cupcakes normaalweg voorkom (par. 4). {2)
1.7  Hoe maak Natanigl seker dat die leser baie bewus is daarvan dat cupcakes

goed verkoop? Haal drie agtereenvolgende woorde aan. {1)

. Blaai om asb.




1.8

Herlees paragraaf 5.

1.8.1 Na wie verwys die “ons” in paragraaf 5? (1)
1.8.2 Beskryfin jou eie woorde die boodskap wat Nataniél met paragraaf 5 probeer
oordra. (2)
1.9 Haal twee agtereenvolgende woorde uit paragraaf 6 aan wat dieselfde
beteken as: Om deurmekaar te wees. (1)
1.10 In paragraaf 7 maak Nataniél die volgende uitspraak;
“... maar steeds glo die meerderheid van ons nog glad nie in die krag of die
mag van die individu nie.” Is hierdie uitspraak 'n feit of 'n mening?
Gee 'n rede vir jou antwoord. (1)
1.11  Hoekom, dink jy, moet ons nie die “krag of die mag van die individu”
onderskat nie {par. 7)? (1)
1.12  Nataniél verwys in paragraaf 8 dat dinge soos 'n basaar of kermis 'n
gemeenskap se redding was. Verduidelik wat hy hiermee bedoel. (2)
113 Wat is die ooreenkoms tussen “staatmakerdisse” en “krisiskos”? (1)
1.14  Wat kan jy aflei uit die bewoording van “... en infiltreer diegene op dieet.”
(par. 9)? (1)
1.15 Herlees die laaste paragraaf (par. 10).
1.15.1 Dink jy daar is “hoop” in bak? Motiveer jou antwoord. (1)

